
13.1  გემის სისტემები, მათი დანიშნულება და სახეები

       	გემის სისტემები ეწოდება მილსადენების, არმატურების, ცისტერნების, მექანიზმების, სამანქანო მოწყობილობების, მათი მართვისა და კონტროლის ხელსაწყოების, ერთობლიობას, რომელთა დანიშნულებაა გაზებისა და სითხეების გადაადგილება გემებზე, სხვადასხვა დანიშნულებების შესასრულებლად. 
        დანიშნულების მიხედვით გემის სისტემები იყოფა ოთხ ჯგუფად
1. გემის მომსახურე სისტემები
2. ხანძარსაწინააღმდეგო სისტემები
3. საყოფაცხოვრებო სისტემები
4. ტანკერების სპეციალური სისტემები
                  თვითეული ეს ჯგუფები დაიყოფა დაიყოფა შემდეგ სისტემებად:
გემის მომსახურე სისტემები: დასაშრობი, საბალასტო, საწრეტი, მთავარი და დამხმარე ძრავების, საქვაბე დანადგარების მომსახურე სისტემები
ხანძარსაწინააღმდეგო სისტემები:  წყლის, ორთქლის, ნახშირორჭანგის, ქაფჩაქრობის, ინერტიული გაზის, წყლის გაფრქვევის ხანძარსაწინააღმდეგო სისტემები, 
საყოფაცხოვრებო სისტემები: სასმელი და სანიტარული წყლის მომარაგება, ჩამდინარე წყლის, გათბობის, სავენტილაციო და კონდიცირების სისტემები.
ტანკერების სპეციალური სისტემები:  სატვირთო, გამწმენდი, აირგამომშვები, ბლანტი ტვირთების გათბობის, ტანკების გარეცხვისა და ინერტული გაზის სისტემები.

                                  13.2 დასაშრობი სისტემა
 
       	დასაშრობი სისტემა ემსახურება სამანქანო განყოფილების, ტრიუმების, ტუმბოთა განყოფილების საწრეტ ჭებში  ჩაღვრილი წყლის ამოტუმბვას. გემზე გათვალისწინებულია ყოველდღიური მომსახურებისათვის ერთი ავტომატურ რეჟიმში მომუშავე  დგუშიანი ტუმბო და არაუმცირეს 2 თვითშემწოვი ცენტრიდანული ტუმბო.  სარეზერვოდ გამოიყენება საბალასტე და ზღვის წყლის ტუმბოები.
        	დასაშრობ სისტემას აუცილებლად უნდა ჰქონდეს  გადასატუმბი წყლის ნავთობპროდუქტებისაგან გამწმენდი დანადგარი (OWS).

                               14.1  ლიალური წყლების დასაშრობი სისტემა
1.საწრეტი ჭები და შემწოვი ფილტრები; 2-4-დაშრობის სისტემის მილი; 3-გამანაწილებელი სარქველების კოლოფი; 5-არდამბრუნი-ჩამკეტი სარქველი; 6. დასაშრობი ტუმბო, 8-სარეზერვო ტუმბოს მიმღები მილი, 9-სარეზერვო ტუმბო, 12-ლიალური წყლების გამწმენდი დანადგარი


13.3  საბალასტო სისტემა

საბალასტო სისტემის დანიშნულებაა საბალასტო ზღვის წყლის მიღება საბალასტო ცისტერნებში გემის დახრილობის, დიფერენტის,  წყალჯდომის  ცვლილებისათვის  და მისი უკან ზღვაში გადმოტუმბვა, რომელიც შეადგენს ტანკერებისათვის დედვეიტის 15-20 % მშრალი ტვირთის გემებისათვის 40-60%. საზღვაო გემების მშენებლობისა და საკლასიფიკაციო საზოგადოების წესების მოთხოვნებით საბალასტო სისტემას უნდა ემსახურებოდეს არა უმცირეს ერთი თვითშემწოვი ტუმბო. სარეზერვოდ შეიძლება გამოყენებული იყოს გაგრილების სისტემის ტუმბო. კონვენციის MARPOL 73/78 და 2004 წლის დამატებითი მოთხოვნების მიხედვით აუცილებელია გემებზე საბალასტო წყლის დამუშავება სხვადასხა მეთოდებით. ძირითადი გავრცელებული მეთოდებია ფილტრაცია, ქიმიურ-ბაქტეოროლოგიური,  თერმული, მაგნიტური და ულტრაისფერი სხივებით დამუშავება.

                   14.2  გემის საბალასტე სისტემა

                 14.3  საბალასტე წყლის დამუშავება



13.4  ხანძარსაწინააღმდეგო  სისტემები

სტაციონალური ხანძარსაწინააღმდეგო სისტემები, რომლებიც  მონტაჟდება გემის აგებისას, თავისმხრივ დაიყოფიან ხაზოვან და წრიულად. სტაციონალური დანადგარები უზრუნველყოფენ ცეცხლჩამქრობი  საშუალებების სწრაფ მიწოდებას ხანძრის კერებზე და დაიყოფებიან:  წყლის, ნახშირორჟანგის, ქაფჩაქრობის, ორთქლის სისტემებად.

           წყლის ხანძარსაწიინაღმდეგო სისტემა

წყლის ხანძარსაწინააღმდეგო   სისტემა არის ძირითადი ხანძარსაქრობი სისტემა. სისტემის დანიშნულებაა ზღვის წყლის მიწოდება ხანძრის ადგილას და მუშა წყლის მიწოდება  წყლის გაფრქვევის, მორწყვის, სპლინკერული სისტემისათვის. მის შემადგენლობაში შედის : არაუმცირეს 2 მთავარი და 1 ავარიული ავტონომიური თვითშემწოვი ცენტრიდანული ტუმბო, მიმღები და სადაწნეო მილსადენი, სახანძრო ჰიდრანტები და სახანძრო ლულები. გათვალისწინებულია ტუმბოების დისტანციური გაშვება და გაჩერება. ტანკერებზე მაგისტრულ მილსადენს უნდა გააჩნდეს მომკვეთი სარქვლები მისი სიცოცხლისუნარიანობის ამაღლების მიზნით.

           წყლის გაფრქვევის  ხანძარსაწინააღმდეგო სისტემა

წყლის გაფრქვევის  ხანძარსაწიინაღმდეგო სისტემა ყენდება სამანქანო განყოფილებაში, ტრიუმებში სათავსოებში, განკუთვნილია საწვავის ცისტერნებში და ტრიუმებში ხანძრის ჩასაქრობად . ამავდროულად გამოიყენება ტემპერატურის დასაწევად სათავსოებში და  ტროპიკულ წყლებში ტანკებში ადვილად აორთქლებადი ტვირთის გასაგრილებლად.

           ორთქლის  ხანძარსაწიინაღმდეგო სისტემა

ორთქლის  ხანძარსაწიინაღმდეგო სისტემის დანიშნულებაა ორთქლით ხანძრის ჩაქრობა  საწვავის, ზეთის ცისტერნებში და საქვაბე დანადგარების ქვეშ. ორთქლი საჭიროებისათვის მიეწოდება საქვაბე დანადგარიდან. 

           ნახშირორჟანგის  ხანძარსაწინააღმდეგო სისტემა (CO2)

ნახშირორჟანგის  ხანძარსაწიინაღმდეგო სისტემის დანიშნულებაა ხანძრის ჩაქრობა სამანქანო განყოფილებაში, სატვირთო ტუმბოთა განყოფილებაში,  ელექტროსადგურებში, ელექტროსადენებზე, საწვავისა და საზეთ ცისტერნებში, სამანქანო განყოფილებაში ნახშირორჟანგის გაშვება ხდება იმ შემთხვევაში, როდესაც სხვა ხანძარჩამქრობი საშუალებებით ხანძრის კერა არ იქნა ლიკვიდირებული. ნახშირორჟანგი ეფექტურად გამოდევნის ჟანგბადს და ამცირებს მის შემადგენლობას ჰაერში 15% და უფრო ქვემოთ. მის შემადგენლობში შედის ნახშირორჟანგის ბალონების ბატარეა , რომელიც მოქმედებაში მოდის  გამშვები ბალონისა და დისტანციური ამძრავის მოქმედებაში მოყვანით. ბალონებში იმყოფება თხევადი ნახშირორჟანგი, რომელიც გაშვების შემდეგ ორთქლდება, მატულობს მოცულობაში 400-500 ჯერ და სწრაფად ავსებს ავარიულ განყოფილებას. სისტემის მოქმედებაში მოყვანამდის 20 წამით ადრე ავტომატურად ირთვება განგაშის და მანათობელი სიგნალი.  ყველა ადამიანმა უნდა დატოვოს განყოფილება და ხდება მისი ჰერმეტიზაცია. უფროსი მექანიკოსი ვალდებულია შეამოწმოს პირადი შემადგენლობა. 
ნახშირორჟანგით გათვალისწინებულია ხანძრის ჩაქრობა მთავარი ძრავის დგუშქვედა სივრცეში. ამ მიზნით სამანქანო განყოფილებაში სტაციონალურად დამონტაჟებულია რამოდენიმე ნახშირორჟანგის ბალონები მათი მართვის ორგანოებით და მილსადენებით.

           ქაფჩაქრობის ხანძარსაწინააღმდეგო სისტემა

ქაფჩაქრობის ხანძარსაწინააღმდეგო სისტემის დანიშნულებაა  ხანძრის ჩაქრობა სამანქანო განყოფილებაში, სატვირთო ტუმბოთა განყოფილებაში და გემბანზე . ძირითად ცეცხლმქრობ საშუალებას წარმოადგენს ქაფი, რომელიც წარმოიქმნება ქაფწარმომქმნელი სითხის ან ფხვნილისა და მტკნარი წყლის შერევის შედეგად. მიღებული ქაფი გადაეღვრება წვის ზედაპირს ქაფის სახით და იზოლირებს ხანძრის კერას   ჰაერისაგან. დანადგარის მუშაობის ხანგძლივობას განსაზღვრავს ქაფწარმომქმნელი საშუალებების რაოდენობა. როდესაც მოხდება მარაგის გახარჯვა და გამომშვებ ნახვრეტებში დაიწყება წყლის მოძრაობა , ქაფის გაქრობის თავიდან აცილების მიზნით ხდება დანადგარის გამორთვა. მთავარი მოთხოვნა ხანძრის ლიკვიდაციისას არის ქაფის მაქსიმალური რაოდენობის მიწოდება პირველ სამ წუთში . პირადი შემადგენლობა ქაფის  გაშვებამდე ტოვებს განყოფილებას და ხდება მისი ჰერმეტიზაცია.

1-ქაფჩაქრობის სისტემის სადგური. 2-ქაფწარმომქმნელი  სითხე. 3-ქაფწარმომქმნელი  სითხის ცისტერნა.  4-5-ქაფწარმომქმნელი  სითხის ჩასასახმელი მილისი. 6-საჰაერო მილაკი. 7-დონის მაჩვენებელი. 8-ჩამოსაშვები მილი. 9-ქაფსაქრობი სისტემის ჰიდრანტი.  10-ჩამკეტი სარქველი. 11-ლაფეტის ლულა. 12-ქაფი. 13-ქაფგენერატორი. 18-წყლის ტუმბო. 19-ქაფშემზავებელი. 20-ქაფსაქრობი მილსადენი. 21-გადასატანი ქაფწარმომქმნელი გენერატორი. 


           საყოფაცხოვრებლო  სისტემები

	გემის წყალმომარაგების  სისტემების დანიშნულება ტექნიკური(პირადი შემადგენლობისათვის ცხელი, ცივი წყალი, სამანქანო განყოფილებაში მექანიზმების გაგრილების სისტემებისათვის და სვადასხვა ტექნიკური მომხმარებლებისათვის) და სასმელი წყლის მიწოდება მომხმარებელთან. სისტემები შედგება სასმელი და ტექნიკური წყლის შესანახი ცისტერნებისაგან, ტუმბოებისაგან, მილსადენებისაგან, ჩამკეტი-მარეგულირებელი ხელსაწყოებისაგან, პნევმოცისტერნებისაგან, გამაცხელებლისაგან, ფილტრებისაგან და სასმელი წყლის ბიოლოგიური, ქიმიური ულტრაისფერი სხივით დამამუშავებელი მოწყობილობებით . გემის სვლის დროს ტექნიკური წყლის მარაგის შევსება ხორციელდება ვაკუუმური წყლის გამამტნარებელი დანადგარით.

